
Ka ia va onomo hihilena ia potena Lisabeti, God neke
tuhu laoi engizeli Gabereli ani Nazareti, kaike malau
fafaana aianihi Galili. Manei neke hio laoi kaike
nonomoho ka Mere ia kupi, dike va paruio ka kaike
mane babaolonana Zosepu, ka ia pagusu Deveti ia
Mane Ginitaukela. 



“!Oka maugheu ghu Mere,” neke ghua
ia engizeli. “!God to va vehai ta va
beanighona agho! Ghatu agho o 
age pote, o va urahi ghu kaike
gogosona rekaha mane, Zisas 
o ghua ghini ghu
babaolonana. Manei e puina
age varanga fuludu, edi age va
kudo ghini Tuuna ghu ia God 
Ta Varanga Sughavona.”



“Nia ia Lod God e age vanani ia nonohe
ginitaukela ka Deveti ia faana meha. 
Manei e age au toghunai, ginitau
kamotina Isiraeli. Ia ravutu ka 
manei e toraina deo kalasu
kai ge age nogha ghu.”



Mere neke notohi ia engizeli, “?Heve a 
ghua ara ghe, ga boka age kuruau
rekaha nga? Ara mu kaike kupi.” 
Ia engizeli neke ungene tughui, 
“Ia Tarunga Ta Maduana e 
meha au ka agho, nia
ia mana ka God ia ta 
Varanga Sughavona
ge age toufigho
ghu, e ghua.” 



Rekaha gogoso ta doli mehana ghu ka 
agho mu, e Maduana, e age va kudo 
ghini Tuuna ghu God. 



Leghudi keha ravatara, Mere neke magali lao
ka kaike malau fafaana ka ia hori ta tehi
voruhuna aianihi Zudia ka neke auno
Zakaraea, neke la haghele
ghu ka ia suga, la ungene
vehaina Lisabeti. Ne 
nomohori ghu Lisabeti
ira ungene veha ka 
Mere, ia rekaha ka 
tianao Lisabeti neke
rugata, nia Lisabeti
tuna geke to foudi ghu
ia Tarunga Ta 
Maduana, neke ghua.



Ianimu tuna ghe neke kahe ghua nga iahi
Lisabeti ka Mere ka ia leona ta faa, 
“God neto va beanigho agho fuludurira
ira keha fotati nia neto va
beani rekaha ta age va
urahi nia agho
ghatu, e ghua.”



Taghe iahi neke ghua mu ia uraha meha ka Zisas ia
Mesaea. Mere ia nona uke, 
neke paru ka Zosepu mala 
varihiona maneri palu. 
Ghe deo ngama gedi ke
varihio ghu maneri
palu ghu, neto ke age 
avohi ghu taghonai
tato potena ka ia
Tarunga Ta Maduana.



Zosepu ia paru ka manei mu kaike mane ta lotoro, 
neke kabai va nogha
poikai ghu paru iahi, 
mala e deo ghu va
haghavina Mere ka 
kenudi ira leghu
noni nga, neke ghua.



Ne hadu ghini ngangana ngama manei iahi, neto podolo
ghini ghu ia nona engizeli ia Lod ka ia epu baghunai, 
kahe ghuana iahi, “Zosepu, agho noke
mehao ka ia pagusu Deveti, oka
maugheu ghu hioina Mere ta mala 
ghaseborouna ghu, vununa gogoso ta 
vuha ani ka manei mu, neke sipa ka 
ia Tarunga Ta Maduana.”



“Manei e age au ghu kaike tuuna ghatu, Zisas o ghua
ghini ghu babaolonana, vununa manei, e age hio va
doliri ira nona noni ka ira sasake maneri.”



Ka ia baghunu vonana Zosepu, manei neke riva ghini
heve neke ungene va gigimaio ka manei ia engizeli ka 
ia Lod, neke hio surai ghu Mere mala 
keranauna. Ghe maneri palu deo gedi
ke epu varighara ghu neke vuhai age 
uraha ghu ia tuuna. Zisas neke
ghua ghini ghu Zosepu baolina.



Ka fafata ianimu ia mane ginitaukelana Romu, 
Agusitasi ia ta ghua ghini, neke nakaini kaike puhi ta 
gigima, ia ta mala riva ghini
kaike taho noni, ka ira
soloso haroharo
ta au pekana
Romu.



Ira noni haroharo dike leghu lao ka ira sopai malaudi, 
mala ira noni ta riva ka ia gaumanina Romu, edi
kangava hinaeri ghu ira
babaolodi ka ia
bukana taho. 



Vununa Zosepu mu neke pagusu meha ka Deveti ia
mane ginitaukela, neke lao ghu manei Betilehemu
aianihi Zudia, ka ia torai
malauna neke dolio
Deveti.



Manei mu neke sipana meha ka ia malau fafaana
Nazareti aianihi Galili. Manei neke hio taremehana
haroma Mere ia nona paru
neke to poteo ka 
fafata ianimu. 



Ka ia la audi aianimu
ghe, neke la dufu meha
nga ia fafata ta mala 
uraha ia nona rekaha. 



Manei neke va urahi ghu ia va kenuna rekaha ka manei. 
Manei neke piha va vevehai ka ira rekudi poko, ghe
neke va epui nga ka ia hao mala 
valiha bulumakau, vununa neke
to deo ringifota
ta boka la au 
ghedira ka 
ia suga

ta maladi ira ta 
ghahe fuluu.



Ka redu ianimu, keha mane ta kopunai sipisipira, dike 
au ka ira galahedi kava leghaha ka peghuruna ia
rekahana malau, kopunai ghidira ira

nodi sipisipi. Kapi ne ghua
ma, neke
to podolo
ghu ia
engizeli ka ia
Lod vari

hoataidi maneri ka
giliona ia pelarana

ia Lod neke fegala
lilohorino, dike toraina maughedi ghu. 



Ghe ia engizeli neke va kahe ghidi, “!Oka maughemu
ghu! !Ara na hio mehai ia nonomoho ta veha, mala 
vanamuna ia va ghazaghaza ghau

nia ira noni haroharo,  
e ghua! 

!Redu iahi
ka ia malau

fafaana Deveti
aianihi

Betilehemu, ia
nomu Va Doli, 
Kraes ia Lod 

neto uraha!” 



“E ghua ghu iahi mala la fini avohina ghau ghatu: Ghau 
o la finini kaike rekaha ta epu ka kaike hao mala valiha 
bulumakau, ta piha va vevehai ka ira

rekudi poko.”



Kapi ne ghua ma, dike to meha holara taremehana
ghu engizeli ini ia vituruna engizeli fate, 
helahela ghinina God: “Vanani God ia

pelarana varanga ka 

malaunao fateni, 
nia bule ka malau

iahi peka, ka ira
noni ta lao hihingona God.”



Ka ia ke leghu laodi ira engizeli ka malauo God fate, ira
mane dike kopunai sipisipiro dike vari turi taghodi, “Aria 
da age ghu Betilehemu, da age finini ghu leghutau ta

namanama neke va kahe ghini ghitao ia Lod tato
dufu ani aianimu.”



Magali ma dike lao ghu maneri ka ia
malau fafaana, dike la finiri ghu Mere 
ghe Zosepu niala ia gogoso tei ta epu ka 
ia hao mala valiha bulumakau, e ghua.



Ira dike kopunai sipisipiro di finini ghu
Zisas, maneri dike la va kahe ghidi
maneri haroharo aianimu heve neke turi
ghinio ia engizeli ghinina rekaha iahi. 



Zisas neke doli ka ia malau faana
Betilehemu aianihi Zudia, ka ia
fafata tetu Mane Ginituakelana 
Herodi. 



Leghuna ianimu lama, 
to la dufu ghu Zerusalemu
keha mane sighodi fateo
mo ta avoho
fikifokori ira
babaghunu, 

dike la notoho ghu, “?Hae mo mu 
ne urahana ia gogoso ta mala 
meha mane ginitaukeladi ira Ziu? 
Ghai nake finini ia nona babaghunu
vona mehanana visi fateo mo, nake
meha ghu mala va totoana ghinina.”



Ianimu tuna ghe, neke kudo 
poikari nga Herodi ira mane 
sighodi fateo mo, neke
hadu kavei ghu ka maneri, 
ia torai fafata neke
podolono ia babaghunu. 
Ianimu tuna ghe, neke tuhu
laori nga Betilehemu, neke
va kahe ghidi ghu, “O lao, o 
toraina la hadu va veha
mehai ghu
gogoso ani.”



“Noto la finini la, o ke la leghu
meha, o meha va kahe
ghinagu ghu, a boka lao
haro ghu molamo ara, 
a la va totoana ghini ghu.”



Leghuna nonomoho ka ia Mane Ginitaukela ghe, dike 
ghahe nga tuna ira mane sigho. Ia babaghunu dike

fininio fateo mo, neke podolo ma 
neke lao ghu visi kenudi mo, 
neke vuhai la nodo ghu ka ia
fatena malau neke

auno ia gogoso. 



Ka ia la hagheledi ka ia suga, maneri dike la finini ia
rekaha gogoso tei nia Mere ia nona uke e ghua, dike la 

torongaghituturu hinae ghu va totoana
ghinina. Ianimu tuna ghe, dike 
hio kaveri nga ira nodi namaha

ta toraina vona tabaradi, ira
golu, inisenisi nia ia
sedi ta va kudo 
ghini maa e ghua, 
dike vanani lao ghu. 



Ka ia la hagheledi ka ia suga, 
maneri dike la finini ia rekaha
gogoso tei nia Mere ia nona
uke e ghua, dike la 
torongaghituturu hinae ghu
va totoana ghinina. 
Ianimu tuna ghe, dike 
hio kaveri nga ira nodi 
namaha ta toraina vona
tabaradi, ira

golu, inisenisi nia ia sedi ta 
va kudo ghini maa e ghua, 
dike vanani lao ghu. 



Ka redu ianimu, Zosepu neke
tetu vona neke ghahe ghu
laona Izipi taremehana ia
rekaha gogoso, nia Mere ia
nona uke, e ghua, dike la au 
ghu aianimu, neke vuhai
leme ghu Herodi. Iahi
lamu va ghuduvina heve
neke kaheio ia Lod ka ia
porofeti: “Ara 

nake kudo kavei ia Tuugu
aianihi Izipi,” ia ta ghua.



Ne age hadu kavei ghu Herodi
ira mane sighodi fateo mo dike 
seke ghini ta ghuana, manei
neke toraina age ngaziri ghena. 
Tuhu laori tuna ira mane 
magara ani Betilehemu nia ka 
ira malau gheremena . . . 



. . . mo neke ghua manei, ta 
mala la atungurira leghu rekaha
mane ta palu komuhudi nga ta 
vai hinae ghu, leghuina neke va
kahe ghinio ira mane sigho
ghinina ia fafata neke kusu
podolono ia babaghunu. 



Leghuna ia lemena Herodi, 
kaike engizeli ka ia Lod 
neke podolo ghini Zosepu
ka ia epu baghunai aianihi
Izipi, neke kahe ghua ghu

iahi, “Tetu vona, o ke hio
leghu laoi ghu ani

Isiraeli rekaha nia
taremehana nona

uke, vununa

ira noni dike kabai va
lemeio rekaha nia mu, 
to leme.”



Ghe ne age nomohi ghu manei Akeleasi neke tetu
holarina nona mama 
Herodi ani Zudia ta 
ghuana, Zosepu neke
maughena ke
laona

aianimu. Ianimu tuna 
ghe neke va kahe ghinini nga tuna 
Zosepu ka keha epu baghunainani ta 
mala ke laona manei ani Galili.



Lao tuna gedi la au ghu ka ia
malau fafaana ta va
kudo ghini Nazareti, 
dike ghua. Heve dike 
kaheio ira
porofeti

mu neke to meha
hohoghona ghu: “Manei edi age va
kudo ghini manena Nazareti,” ia ta ghua.



Vununa God neke puina namaha ghidi
fuludu ira noni ka malau iahi peka, neke
tuhu hinae mehai ghu ia Tuuna kaikena,
mala heiri haroharo ta va hohoghona

ka manei e deo ghu boka age
lemedira, nga edi age hioi

ia doli ta au 
toghunai. 



Romu 3:23
Vununa ira leghu noni nga dito ke sasake, di hau ghu

ka ia puhina God ia ta pelara varanga, 

Romu 6:23 
Vununa ia tabarana sasake mu leme, nga ia kaikadolo ka 

God mu, doli soduai ka Zisas Kraes ia noda Lod.

Hiburu 9:27 
Taghe ta ghua lama ghita noni ta mala leme kaike

fafata mo, nia leghuna ianimu ge age fate 
ghita ghu God ia ta ghua. 



Efesasi 2:8,9 
God neke hio va doli ghau ka ia nona varisute ta vanamu

kakato manei, ka ia fafata va hohoghonamu ghau ka 
Kraes. Vununa neke ghidi keha leghutau noke riva ghidi
ghau ghe neke hio va doli ghau nga God eka ghua ghu. 

Iahi mu kaike kaikadolo sipa mehana ka God. Ia hio va doli 
mu eka tabaradi ghu ira leghutau ta veha dake riva ghidi va

hokotoro ghita, e deo ghu go boka mala hadu
varanga ghini ghu ghau. 

Romu 10:9,10
Ianimu ghu mu, noto kahe kavei la agho ka paeteunia, 

“Zisas mu Lod” ta ghuana, nia va hohoghonai tuna ka ia
hihingou neke va tetuleghuina God ka ia leme ta ghuana, 

God e age hio va doligho ghatu. Vununa ghita da va
hohoghona, ne nai va lotoro ghita ghu God ka ia nahalina

taghonai, nia vununa ghita da kahe kavei ia noda va
hohoghona, ne hio va doli ghita ghu God. 



Zone 3:16,17 
Vununa God neke puina namaha ghidi fuludu ira noni ka 

malau iahi peka, neke tuhu hinae mehai ghu ia Tuuna 
kaikena, mala heiri haroharo ta va hohoghona ka manei e 
deo ghu boka age lemedira, nga edi age hioi ia doli ta au 

toghunai. Vununa God e deo geke tuhu hinae mehai ghu ia
Tuuna ka malau iahi peka mala faterira ira noni, nga mala 

meha hio va doliri maneri, neke ghua.

1 Zone 5:11-13 
Iahi ghu mu neto ke turi ghini kavena God: God neto ke

vanada ia doli soduai, e meha ghu ka ia Tuuna manei mu 
doli iahi. Hei ia ta au parekete lao ka ia Tuuna mu, e kurui
doli iahi; nga hei ia ta deo ge parekete lao ghu ka ia Tuuna 

God mu, e deo ge aui ghu doli soduai iahi. Ara mu na
kangava agei iahi ka ghau ira ta va hohoghona ka ia

babaolona ia Tuuna God, o mala avohi ghu ghau
ta kuru ghauna doli soduai. 

